
10. gr. 55 

Fyrir 1. dag desembermánaðar ár hvert ber stjórn lendingarsjóðs að semja 17. okt. 

áætlun um tekjur og gjöld sjóðsins næsta ár og senda hana atvinnumálaráðuneytinu 

til samþykktar. 

ll. gr. 

Fyrir lok febrúarmánaðar ár hvert skal stjórn lendingarsjóðs gera reikning 

yfir tekjur og gjöld sjóðsins á liðnu ári. Reikninginn skal endurskoða og úrskurða 

á sama hátt og sveitarsjóðsreikninga. 

12. gr. 
Í reglugerð, sem hreppsnefnd Sléttuhrepps semur og atvinnumálaráðuneytið 

staðfestir, skal kveða á um allt það, er lýtur að stjórn lendingarsjóðs, viðhaldi lend- 

ingarbóta, umferð og góðri reglu í lendingunni, báta- og bryggjugjöld og fleira, ef 

þurfa þykir. 
Í reglugerð má ákveða sektir fyrir brot gegn henni, 20—-10000 kr. Sektir renna 

í lendingarsjóð. 

13. gr. 
Með mál út af brotum gegn lögum þessum og reglugerðum, er settar kunna að 

verða samkvæmt þeim, skal fara sem almenn lögreglumál. 

14. gr. 

Lög þessi öðlast þegar gildi. 

Gjört í Reykjavik, {7. október 1944. 

Sveinn Björnsson. 
(L. S.) 

Vilhjálmur Þór. 

FORSETAÚRSKURÐUR 56 
21. okt. 

um skipun og skipting starfa ráðherra o. fl. 

Forsemi ÍstanDs 

gjörir kunnugt: 

Að ég samkvæmt 15. gr. stjórnarskrárinnar og tillögu forsætisráðherra set 
eftirfarandi ákvæði um skipun og skipting starfa ráðherra o. fl. 

I. Forsætisráðherra Ólafur Thors. Undir hann heyra eftirgreind mál: Stjórnar- 
skráin, Alþingi, nema að því leyti sem öðruvísi er ákveðið, almenn ákvæði um 
framkvæmdarstjórn ríkisins, skipun ráðherra og lausn, forsæti ráðuneytisins, 
skipting starfa ráðherranna, mál, er snerta stjórnarráðið í heild. Utanríkismál. 

II. Ráðherra Áki Jakobsson. Undir hann heyra sjávarútvegsmál, þar undir Fiski- 
félagið, síldarútvegsmál (sildarverksmiðjur og Sildarútvegsnefnd), Fiskimála- 
nefnd, Landssmiðjan, Atvinnudeild Háskólans, Rannsóknarráð ríkisins. Flugrmál. 

TIL. Ráðherra Brynjólfur Bjarnason. Undir hann heyra kennslumál, þar undir skólar, 
sem ekki eru sérstaklega undan teknir, úlvarpsmál og viðtækjaverzlun, barna- 
verndarmál, Menntamálaráð, leikhúsa- og kvikmyndamál. Ríkisprentsmiðjan. 

IV. Ráðherra Emil Jónsson. Undir hann heyra kirkjumál, samgöngumál, þar undir

vegamál, skipagöngur, póst- og símamál, loftskeytamál, vitamál, hafnarmál, 
mælitækja- og vogarmál, rafmagnsmál, þ. á m. Rafmagnseftirlit ríkisins og 
rafveitur ríkisins, iðnaðarmál, þar undir iðnskólar, iðnaðarnám, iðnfélög. Einka- 

réttarleyfi. Vatnamál, þar undir sérleyfi til vatnsorkunotkunar. 
Ráðherra Finnur Jónsson. Undir hann heyrir dómaskipun, dómsmál, þar undir 
framkvæmd hegningardóma, hegningarhús og fangahús, tillögur um náðun, 
veiting réttarfarslegra leyfisbréfa, málflutningsmenn, lögreglumálefni, þar undir 
sæzla landhelginnar, áfengismál, strandmál, sifjaréttarmál, erfðaréttarmál, 
persónuréttarmál, eignarréttarmál, yfirfjárráðamál, lög um kosningar til Alþingis 
og kjördæmaskipting, umsjón um framkvæmd alþingiskosninga, ríkisborgara- 
réttur, útgáfa Stjórnartíðinda og Lögbirtingablaðs. Félagsmál, þar undir alþýðu- 
tryggingar, atvinnubætur, vinnudeilur, sveitarstjórnarmál, framfærslumál. Félags- 
dómur. Almenn styrktarstarfsemi, þar undir styrkveitingar til berklasjúklinga 
og annarra sjúklinga, sem haldnir eru langvinnum sjúkdómum, sjúkrasjóðir, 
ellistyrktarsjóðir, öryrkjasjóðir, slysalryggingarsjóðir, lifsábyrgðarsjóðir og aðrir 
tryggin garsjóðir, nema sérstaklega séu undan teknir. Byggingarfélög. Heilbrigðis- 
mál, þar á meðal sjúkrahús og heilsuhæli. Verzlunarmál, sem ekki eru í úr- 
skurði þessum falin öðrum ráðherra, þar undir verzlunarskólar, verzlunarfélög, 
kaupfélög og samvinnufélög. 

VI. Ráðherra Pétur Magnússon. "Undir hann heyra fjármál ríkisins, þar undir skatta- 
mál, tollmál og önnur mál, er snerta tekjur ríkissjóðs, svo sem ef verzlun er 

rekin til að afla ríkissjóði tekna. Undirskrift ríkisskuldabréfa. Fjárlög, fjár- 
aukalög og reikningsskil ríkissjóðs. Hin umboðslega endurskoðun. Embættisveð. 
Eftirlit eð innheimtumönnum ríkisins. Laun embættismanna. Eftirlaun, lífeyrir 

embættismanna og ekkna þeirra. Peningamál, þar undir peningaslátta. Yfirleitt 
fer þessi ráðherra með öll þau mál, er snerta fjárhag ríkisins eða landsins í 
heild, nema þau eftir eðli sínu eða sérstöku ákvæði heyri undir annan ráð- 
herra, Hagstofa Íslands. Mæling og skrásetning skipa. Enn fremur viðskipta- 
mál, þar undir innflutningsverzlun og utanríkisverzlun, bankamál og spari- 
sjóðir, gjaldeyrismál, verðlagsmál (dýrtíðarráðstafanir). Landbúnaðarmál, þar 
undir ræktunarmál, þ. á m. skógræktar- og sandgræðslumál, búnaðarfélög, bún- 
aðarskólar, garðyrkjuskólar, húsmæðraskólar, dýralækningamál, þjóðjarðamál. 
Ráðherrafundi skal halda um nýmæli í lögum og um mikilvæg stjórnarmál- 

efni. Svo skal og ráðherrafund halda, ef einhver ráðherra óskar að bera þar upp 
niál. 

Með úrskurði þessum er úr gildi fallinn konungsúrskurður frá 29. desember 
1924, um skipun og skipting starfa ráðherra o. fl., með áorðnum breytingum. 

Gjört í Reykjavík, 21. október 1944. 

Sveinn Björnsson. 

(L. S.) nn 

Ólafur Thors.


